
Program webinar SULAM yang pertama telah diadakan pada 17 Jun 2023. Topik yang menjadi
pilihan pelajar adalah kepelbagaian bangsa di Sarawak yang menyasarkan penyertaan
pelajar UiTM seluruh Malaysia. Antara keunikan bangsa yang dipamerkan semasa webinar ini
adalah Melayu Sarawak, Iban, Melanau Dalat, Bidayuh dan Kayan. Pelajar kelihatan sangat
teruja untuk berkongsi mengenai budaya yang diwarisi mereka. Pelajar telah memilih untuk
membincangkan topik seperti adat perkahwinan, adat kematian, dan bahasa untuk setiap
bangsa tersebut. Webinar ini amat menarik kerana pelajar mampu mengaplikasikan platform
Quizizz bagi menguji para peserta mengenai bahasa-bahasa yang mereka pelajari dari
webinar ini.

36

HPD221: Program SULAM Sesi Mac - Ogos 2023

Penulis: Siti Faridah Kamaruddin

MUKAH: SULAM atau Service-Learning Malaysia: University for Society merupakan satu kaedah
pengajaran dan pembelajaran yang menggabungkan objektif pembelajaran kursus dengan
khidmat komuniti yang melibatkan pelajar berinteraksi dengan komuniti bagi menyelesaikan
permasalahan setempat dengan menggunakan pengetahuan dan kemahiran yang mereka
pelajari di bilik kuliah. Sebanyak tiga program SULAM telah diadakan sepanjang semester Mac
hingga Ogos 2023 bagi kod HPD221 di bawah kendalian jurulatih, Cik Siti Faridah Binti
Kamaruddin.

NEWS   AND ARTICLES

Fokus penganjuran webinar SULAM yang kedua pula adalah untuk meningkatkan pengetahuan
mengenai Bahasa Arab. Webinar ini telah dijalankan pada 23 Jun 2023 dan pelajar telah
menjemput Puan Afifah Binti Azmi sebagai pensyarah tamu. Program ini menyasarkan pelajar
pra-diploma, semester satu dan semester dua bagi mendedahkan kepada pelajar akan
kepentingan dan kebaikan mempelajari Bahasa Arab. Setelah menyertai webinar ini,
kebanyakan peserta menyedari bahawa konsep bahasa seperti Bahasa Inggeris mahupun
Bahasa Mandarin tidak lari dari ciri-ciri tatabahasa yang tersendiri. Contohnya, jika Bahasa
Inggeris mempunyai lapan komponen Parts of Speech, Bahasa Arab pula mempunyai tiga
belas! Menerusi webinar ini juga, penguasaan perkataan mudah dalam Bahasa Arab telah
diuji menggunakan platform Quizizz.

